
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
....     2021 թվականի N ..... - Ն
 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 12-րդ կետի բ և դ ենթակետերը և «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածը՝ Հայաստանի Հանրապետության կառավարությունը ո ր ո շ ու մ է. 
1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 և 3 և «Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 1, 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3, 4, 5, 6 և 7 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։











ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը. 
Հայաստանի Հանրապետության և ՎԶՄԲ-ի միջև ս.թ. փետրվարի 18-ին ստորագրված «Հիվանդությունների կանխարգելման և վերահսկման ծրագրի համար լրացուցիչ ֆինանսավորում վարկային թիվ 9202-ԱՄ համաձայնագրի (վարկ թիվ 9202-AM) Հավելված 2-ի Բաժին 3-ի (Բ) կետի դրույթներով թույլատրելի ծախսերի կատեգորիա 1-ում նախատեսված է ռետրոակտիվ ֆինանսավորում Վայոց ձորի մարզային հիվանդանոցի կառուցման աշխատանքների իրականացման համար: Ռետրոակտիվ ֆինանսավորումը հնարավորություն է տալիս մեկնարկել շինարարության մրցութային գործընթացը և կապալառուի հետ կնքել պայմանագիր մինչև վարկային համաձայնագրի վավերացումը: Համաձայնագրով նախատեսված 1,250,000 ԱՄՆ դոլարի ռետրոակտիվ ֆինանսավորման գումարը ներառում է շինարարության պայմանագրի արժեքի 20% կանխավճարի և առաջին կատարողականի, ինչպես նաև շինարարական աշխատանքների հեղինակային և տեխնիկական վերահսկողության համար անհրաժեշտ գումարները: : Ծրագրի իրականացման համար տրամադրված ռետրոակտիվ ֆինանսավորման գումարի 80%-ի (վարկային միջոցների մասը) վերականգնումը կիրականացվի վարկային համաձայնագրի վավերացումից հետո։   
Ելնելով վերոնշյալից անհրաժեշտություն է առաջացել «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ կատարել փոփոխություններ և լրացումներ, որի արդյունքում  ինն ամսում ծախսերը և դեֆիցիտը ավելանում են 433․9 մլն դրամով, տարվա կտրվածքով՝ համապատասխանաբար 650.0 մլն դրամով: 
2. Ընթացիկ իրավիճակը և խնդիրները.
	Այդ կապակցությամբ ներկայացվում է փոփոխություններ և լրացումներ կատարելու վերաբերյալ ՀՀ կառավարության համապատասխան որոշման նախագիծ:
3. Տվյալ բնագավառում իրականացվող քաղաքականությունը. 
Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը. 
Նախագծի նպատակն է ՀՀ 2021 թվականի պետական բյուջեի մասին» օրենքում և ՀՀ կառավարության 2020թ․դեկտեմբերի 30-ի N 2215-Ն որոշման մեջ ավելացնել «1053» ծրագրի «11013» նոր միջոցառման համար ինն ամսում՝ 2,554․7 հազար դրամ, տարեկան 6,386.7 հազար դրամ և «32005» միջոցառման համար համապատասխանաբար 431,311․6 հազար և 643,613.3 հազար դրամ գումար։
Նշված հարցի կարգավորման համար հիմք է հանդիսացել ՀՀ 2021թ․ պետական բյուջեի մասին օրենքի 9-րդ հոդվածի 12 կետի բ) կետը, համաձայն որի՝ ՀՀ կառավարությանը թույլատրվում է 2021 թվականի բյուջետային տարվա ընթացքում օտարերկրյա պետությունների և միջազգային կազմակերպությունների կողմից Հայաստանի Հանրապետությանը հատկացված սույն օրենքով չնախատեսված նպատակային վարկային միջոցների հաշվին ֆինանսավորել սույն օրենքով չնախատեսված վարկային ծրագրերը, որի գծով վարկերի ստացման հաշվին ավելացվում է սույն օրենքով հաստատված դեֆիցիտի ընդհանուր գումարը՝ համապատասխան փոփոխության ենթարկելով դեֆիցիտի ֆինանսավորման զուտ աղբյուրների և դրանց առանձին տարրերի մեջ, ինչպես նաև ծախսերը (որպես ծրագրերի առանձին լրացուցիչ միջոցառումներ, ըստ պատկանելության արտացոլելով սույն օրենքի համապատասխան հավելվածներում և դ) կետը համաձայն որի՝ եթե համաֆինանսավորման գծով նախատեսումը հնարավոր չէ իրականացնել վերաբաշխման եղանակով կամ Կառավարության պահուստային ֆոնդի միջոցների հաշվին` գերազանցել դեֆիցիտի գումարը՝ համապատասխան փոփոխության ենթարկելով ծախսերի և դեֆիցիտի ֆինանսավորման զուտ աղբյուրների և դրանց առանձին տարրերի մեջ։
 Ելնելով վերոգրյալից նախագիծը լրամշակվել է և որպես հարցի կարգավորման աղբյուր հանդիսացել դեֆիցիտի ֆինանսավորման զուտ աղբյուրները և դրանց առանձին տարրերը։ Մասնավորապես, ինն ամսում պայմանագրի կնքման և կանխաճարի անհրաժեշտ գումարի տրամադրման համար ժամանակավորապես ազատ միջոցներից հատկացվել է 433․9 մլն դրամ։ Ինչպես նաև հաշվի առնելով, ռետրոակտիվ ֆինանսավորման ժամանակահատվածը՝ վարկերի ստացումը տարեկան կտրվածքով ավելացվել է  520․0 մլն դրամով, իսկ համաֆինանսավորման տարեկան գումարը կարգավորվել է Ելքերի ֆինանսավորմանն ուղղվող ՀՀ 2021 թվականի պետական բյուջեի տարեսկզբի ազատ մնացորդի միջոցների հաշվին։ 
Նախագծի ընդունման դեպքում Հայաստանի Հանրապետության պետական բյուջեի ծախսերը կավելանան՝ 650.0 մլն դրամի չափով:
5․ Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ Առողջապահության նախարարության կողմից և նախագծի մշակման գործընթացում այլ ինստիտուտներ և անձիք չեն ներգրավվել: Հասարակությունը սույն որոշման նախագծմանը նույնպես չի մասնակցել: 




